
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՆՈՅԵՄԲԵՐԻ 27-Ի N 1891-Լ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 17-Ի N 2070-Լ ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Ֆինանսների նախարարություն   
	23.06.2021 
01/8-3/10143-2021

	ՀՀ ֆինանսների նախարարությունը Ձեր ս.թ. մայիսի 19-ի N ՏՍ//25236-2021 գրությամբ ներկայացված «Հայաստանի Հանրապետության կառավարության 2020 թվականի նոյեմբերի 27-ի N 1891-Լ և դեկտեմբերի 17-ի N 2070-Լ որոշումների մեջ փոփոխություններ կատարելու մասին» ՀՀ կառավարության որոշման նախագծի վերաբերյալ բովանդակային առումով առարկություններ չունի:
Միաժամանակ առաջարկում ենք նախագծի 1-ին և 2-րդ կետերի 2-րդ ենթակետերում նշված «իսկ» բառից հետո լրացնել «16-րդ կետում» բառերը: 
	Ընդունվել է։

	2. Արդարադատության նախարարություն
	13.07.2021
27.3/20555-2021

	1.	«Հայաստանի Հանրապետության կառավարության 2020 թվականի նոյեմբերի 27-ի N 1891-Լ և դեկտեմբերի 17-ի N 2070-Լ որոշումների մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «ԵՎ» բառից հետո անհրաժեշտ է լրացնել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ» բառերը:
	Առաջարկությունն ընդունվել է։
Նախագծի վերնագիրը խմբագրվել է։

	2.	Նախագծի 1-ին կետում «հաշվառված» բառից հետո անհրաժեշտ է լրացնել «կամ փաստացի բնակված» բառերը՝ նկատի ունենալով, որ Հայաստանի Հանրապետության կառավարության 2020 թվականի նոյեմբերի 27-ի N 1891-Լ որոշման վերնագիրն է՝ 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սկսված պատերազմական գործողությունների հետևանքով Ադրբեջանի Հանրապետության վերահսկողության տակ անցած համայնքներում հաշվառված կամ փաստացի բնակված քաղաքացիներին աջակցություն տրամադրելու կարգը հաստատելու մասին:
	Առաջարկությունն ընդունվել է։
Նախագծի 1-ին կետը խմբագրվել է։

	3.	Նախագծի 1-ին կետի 2-րդ ենթակետն առաջարկում ենք շարադրել հետևյալ խմբագրությամբ. «Հավելվածի 16-րդ և 17-րդ կետերում «հուլիսի» բառերը փոխարինել «հոկտեմբերի» բառերով, իսկ 16-րդ կետում «սեպտեմբերի» բառերը փոխարինել «դեկտեմբերի» բառերով»: Նույն դիտողությունը վերաբերում է Նախագծի 2-րդ կետի 2-րդ ենթակետին: Բացի այդ, նշված փոփոխությունների արդյունքում կառաջանա ժամկետների անհամապատասխանություն Հայաստանի Հանրապետության կառավարության 2020 թվականի նոյեմբերի 27-ի N 1891-Լ որոշման հավելվածի և Հայաստանի Հանրապետության կառավարության 2020 թվականի դեկտեմբերի 17-ի N 2070-Լ որոշման հավելվածի 17-րդ կետերի 2-րդ ենթակետերում, ուստի նշված ենթակետերում «օգոստոսի 1-ն» բառերն անհրաժեշտ է վերանայել:
	Առաջարկությունն ընդունվել է։
Նախագծի 1-ին և 2-րդ կետերի 2-րդ ենթակետերը  խմբագրվել են։

	4.	Նախագծի 2-րդ կետում «հաշվառման» բառից հետո անհրաժեշտ է լրացնել «կամ փաստացի բնակման» բառերը՝ նկատի ունենալով, որ Հայաստանի Հանրապետության կառավարության 2020 թվականի դեկտեմբերի 17-ի N 2070-Լ որոշման վերնագիրն է՝ Արցախի Հանրապետությունում հաշվառված և հաշվառման կամ փաստացի բնակման հասցեում գտնվող բնակելի անշարժ գույքն Ադրբեջանի կողմից 2020 թվականի սեպտեմբերի 27-ին Արցախի  Հանրապետության դեմ սանձազերծած պատերազմի պատճառած ավերածությունների հետևանքով կամ այլ պատճառներով կորցրած քաղաքացիներին աջակցություն տրամադրելու կարգը հաստատելու և Հայաստանի Հանրապետության կառավարության 2020 թվականի դեկտեմբերի 10-ի N 2021-Լ որոշման մեջ փոփոխություն կատարելու մասին:
	Առաջարկությունն ընդունվել է։
Նախագծի 2-րդ կետը խմբագրվել է։

	3. Ֆինանսների նախարարություն   
	24.08.2021 
01/8-3/13489-2021	

	Ուսումնասիրելով «Հայաստանի Հանրապետության կառավարության 2021 թվականի փետրվարի 18-ի N 218-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսվում է Արցախի Հանրապետությունում հաշվառված կամ փաստացի բնակված քաղաքացիներին 4 ամիս ժամկետով ամսական դրամական օգնություն տրամադրելու կարգում հստակեցնել դրամական օգնություն տրամադրելու ժամկետները, ինչպես նաև սահմանել դատական կարգով անհայտ բացակայող ճանաչված, Արցախի կենսաթոշակառու հանդիսացող շահառուներին նշանակված դրամական օգնության գումարը վճարելու հետ կապված կարգավորումները, հայտնում ենք հետևյալը.
Հարկ է նշել, որ Նախագծին կից հիմնավորման մեջ նշվում է, որ հնարավոր է Արցախի Հանրապետությունից ավելի մեծ թվով շահառուների տվյալների ստացումը, որն ենթադրում է շահառուների շրջանակի ընդլայնում, ուստի այն կարող է հանգեցնել ՀՀ պետական բյուջեից լրացուցիչ հատկացումների պահանջի (ֆինանսական գնահատականը բացակայում է):
Միաժամանակ, հստակ չեն Նախագծով նախատեվող ժամկետների երկարաձգման արդյունքում շահառուների համար արդյունքային ցուցանիշների բարելավումների գծով ակնկալվող փոփոխությունները:
	Ընդունվել է:
Ֆինանսական գնահատականը և շահառուների համար բարելավումների գծով ակնկալվող արդյունքները ներառված են Նախագծի հիմնավորման մեջ: Այդ տվյալներն աշխատանքային կարգով ստացվել են Արցախի Հանրապետության իրավասու մարմնի կողմից:
Ընդ որում Նախագծով շահառուների նոր շրջանակի ընդլայնում չի նախատեսվում, փոփոխությունը վերաբերում է  վճարման ժամկետներին, որոնք նախագծով առաջարկվում է երկարաձգել, հաշվի առնելով այն հանգամանքը, որ Արցախի իրավասու մարմնի կողմից շահառուների ցանկերն ամբողջությամբ չեն ստացվել: Այդ տրամաբանությամբ երկարաձգվում է նաև Արցախի Հանրապետության իրավասու մարմնից շահառուների ցուցակների ստացման ժամկետները:
Իսկ վճարումների իրականացման համար լրացուցիչ ֆինանսական միջոցների անհրաժեշտության վերաբերյալ ՀՀ աշխատանքի և սոցիալական հարցերի նախարարությունը կանխատեսել չի կարող, քանի որ շահառուների տվյալներն ստացվում են Արցախի Հանրապետությունից:



